
РФ-дин Игит Энвер  Альбертович Набиевахъ галаз гуьруьш
      Дашдемир ШЕРИФАЛИЕВ

Малум тирвал, алайди сечкийрилай виликан кампания кьиле физвай 
жавабдар вахт я. Уьлкведин, регионрин ва чкадин парламентриз депута-
тарвиле кандидатар сечкичийрихъ галаз гуьруьшрин кампания къизгъин 

хьанва. Госдумадинни регионрин парламентриз и сеферда кьуру гафаралди ваъ, 
гьакъикъи краралди Ватандиз вафалувал къалурай женгинин махсус серенжемдин 
(СВО) иштиракчиярни ветеранар къвезва. Таблигьатрин гуьруьшра абуру жемят-
дихъ галаз яшайишдин тIал-квал алай важиблу месэлаяр веревирдзава.   

1-сентябрдиз, Чирвилерин суварин 
юкъуз, Ахцегь райадминистрациядин 
залда РФ-дин Игит, «Сад тир Россия» 
политпартиядин патай РФ-дин Госдума-
диз депутатвиле кандидат Энвер Набиев 
райондин активдихъ – сечкичийрихъ 
галаз гуьруьшмиш хьана. 

Тарихдин итижлу делил. Россиядин 
тарихда Госдумадиз Ахцегь райондай 
(Самурский округдай) сифте депутатар 
яз 1907-йисуз (II созыв) Абдулжалил 
Къухмазов (лап хъсандиз са шумуд чIал 
чидай ам Кьиблепатан Дагъустанда па-
чагьдин чиновникрин таржумачи тир. 
Адан хва Мурадханакай машгьур актёр, 
РСФСР-дин халкьдин артист хьана) 
ва Дагъустандин областдайни Закатал 
округдай медицинадин рекьяй светский 
кьилин образование къачур сифте дагъ-
устанви Бей-Бала-бек Султанов хкяна. 
Инал, гьелбетда, СССР-дин девирдин ва 
уьлкведин цIийи тарихдин депутатрикай 
ихтилат физвач.

Сифте гаф рахуналди, мярекат «Ах-
цегь район» МР-дин кьил Абдул-Керим 
Палчаева ачухна. Ахпа Энвер Альберто-
вич куьрелди вичин уьмуьрдинни жен-
гинин рекьикай рахана ва залдавайбур 
вичин сечкийрилай виликан программа-
дихъ галаз танишарна. 

Куьруь къейд. Ери-бине Ахцегь 
райондин Чеперин хуьряй тир Эн-
вер Альбертович Набиев 1988-йисан 
3-февралдиз Дагъустандин Каспийск 
шегьерда дидедиз хьана, шегьердин 
6-нумрадин школада кIелна. РикIе 
гъвечIи чIавалай офицер хьунин 

ният авай ам школадилай кьулухъ 
Казан шегьердин танковый высший 
училищедик экечIна. Ам агалкьун-
ралди акьалтIарай  2010-йисалай 
2022-йисалди Энвер Альбертович 
взводдин командирвилин къуллугъ-
дилай танкарин батальондин штабдин 
начальниквилин ва командирдин 
заместителвилин къуллугъдал хкаж 
хьана, къуьнерал майорвилин чин 
атана.  Женгинин махсус серенжемдин 
сифте йикъалай викIегьвилелди укро-
нацистрин хура акъвазнавай жегьил 
дагъвиди вич рикIе кичI авачир офи-
цер, кар алакьдай женгчи командир 
яз малумарна. 

Дагъви игитдин женгинин алакьун-
рикай куьрелди лагьайтIа, 2022-йисан 
28-февралдиз Иванков – Бородянка галай 
пата Энверан взводди душмандал кьетIи 
гьужумна (50 кас кьена, 3 БМП ва дяве-
дин маса техника кукIварна), кьулухъай 
къвезвай кьилин къуватриз рехъ гана. 
Берёзовка хуьруьн патав жуванбурун 
далупатан десте гьалкъада гьатайла, На-
биев БТР гваз юлдашрин патав акъатна, 
элкъвена душмандин гьужумрикай хуь-
дай оборона кьуна ва куьмек агакьдалди 
5 суткада нацистрихъ галаз барабарсуз 
къуватрин женг тухвана. Николаевка рай-
онда Энвера чинеба рехъ атIана (засада) 
душман цIун гьалкъада туналди ВСУ-
дин 61 аскер есирда кьуна ва къиметлу 
малуматар жагъурна…

– Гьуьрметлу ахцегьвияр, хайи рай-
онэнгьлияр! РФ-дин Госдумадин де-
путатвиле зун яргъи пуларани чIехи 

тIварара вил туна ваъ, хайи Ватандиз 
намуслувилелди къуллугъиз, халкьдиз 
яшайишдинни экономикадин месэлаяр 
гьялуна куьмекиз къвезва, – залдай атай 
суалдиз жаваб яз лагьана ада. – Гьелбет-
да, мажибар хкажун, пенсиядин яшар 
агъузарун хьтин алакь тийидай ва чалай 
аслу тушир хьтин кьуру хиве кьунар ийиз 
кIандач. «Сад тир Россия» политпар-
тиядин алахъунрин нетижада уьлкведа 
образованиедин, медицинадин, культу-
радин хилера хъсанвилихъ аквадай хьтин 
дегишвилер ава. Агьвалатрин гьаларизни 
мумкинвилериз килигна, жуван райондиз 
вири патарихъай алакьдай куьмекда… 

Зун къе райондин кьил Абдул-Керим 
Нажмудиновичахъ галаз Ахцегьа кIвачи-
кIвачи къекъвена, рикIиз хуш хьана. 
Гьич чир техжервал дегиш хьана, лап 
шегьердиз ухшамиш я Ахцегьар. Вили-
крайни инаг машгьур къадим шегьер тир. 
Разивилелди къейдин, райондин руко-
водстводин алахъунралди эхиримжи 3-4 
йисуз район республикада гзаф терефрай 
кIвенкIвечи чкадал ала. Гележегда ам 
мадни хъсанариз, вилик кутаз алахъда,– 
алава хъувуна РФ-дин Игитди.

Гуьруьшдал гьакI районда федераль-
ный балансдал алай ишлемиш тийизвай 
чилер аялрин бахчаярни школаяр ва 
яшайишдин метлебдин дараматар эцигун 
патал чкадин гьукумдаррив вахкун хьтин, 
чеб районда яргъал йисаралди гьялиз 

тежезвай бязи четин месэлаярни кудна.
Энвер Набиева вичин тIварцIихъ хуш 

келимаяр лугьунай ва къачунвай жаваб-
дар камуна тереф хуьнай районэгьлийриз 
чухсагъул малумарна ва депутатвиле 
хкягъайтIа райондин вилик квай важиблу 
месэлаяр гьялуник гъилер къакъажна 
экечIдайди хиве кьуна.  

Абдул-Керим Нажмудиновича вичин 
ва вири районэгьлийрин патай РФ-дин 
Игит Энвер Набиевич хъсан сефердиз 
рекье твадай алхиш гафар лагьана. «Вун 
чи халкьдин дамах, баркалла хва я. Чир 
хьухь, Ахцегь район, районэгьлияр 
руьгьдин жигьетдай гьамиша вахъ галаз, 
ваз куьмекиз жеда», – алава хъувуна ада. 

Эхирдай къейдин, чи баркаллу ва-
танэгьли СВО-дин иштиракчи, РФ-дин 
Игит Энвер Набиев, шаксуз, неинки са 
райондин, гьакI лезги халкьдин, вири 
Дагъустандин дамах я. Ам «Сад тир 
Россия» политпартиядин Дагъустандин 
сиягъдай депутатвиле кандидатвилин 
сифте чкадал алаз РФ-дин Госдумадин 
сечкийрик экечIун чна рикIин сидкьи-
дай тебрикзава. 18-20 - сентябрдиз чун, 
райондин вири сечкичияр, уьлкведа 
регьбервал гвай «Сад тир Россия» по-
литпартиядиз сесер гуз гьазур я. Энвер 
Альбертович Набиевакай гележегда 
халкьдин тереф хуьдай зурба политик 
ва общественный деятель жеридак чна 
кIевелай умуд кутазва.

Россиядин халкьарин 
чIаларин  Югъ мубаракрай!

2026-йисан 8-сентябрдиз чи 
уьлкведа сифте яз Россиядин 
Федерациядин Халкьарин 
чIаларин Югъ къейдзава. Ам 
2025-йисан 3-ноябрдиз Росси-
ядин Президент Владимир Пу-
тина кьабулай Указдалди тай-
инарнай. Ам тIвар-ван авай 
шаир Расул Гьамзатов дидедиз 
хьайи йикъаз талукьарнава. 
ЧIалан суварин кьилин мана 
Россиядин халкьарин чIалар 
ва культура хуьн ва вилик 
тухун я.  

МЯРЕКАТАР

Къванце атIанвай къамат: Цуругъа Россиядин 
Игит Султан Сулеймановаз бюст ачухна

Дашдемир ШЕРИФАЛИЕВ 
Нариман МАМЕДОВ

Ахцегь райондин Цуругърин хуьре Россиядин Федерациядин  Игит Султан Сулей-
манович Сулеймановаз мемориалдин бюст ачухуниз талукь шадвилин серенжем кьиле 
фена. Памятник и мукьвара адан тIварунихъ янавай чкадин школадин гьаятда эцигнава. 
Скульптурадин автор Россиядин лайихлу художник, Дагъустандин машгьур скульптор 
Шериф Шагьмарданов я. 

ЧАРАДАН ДАЛУЙРИХЪ ЧИН ТАХЬАЙ 
ОФИЦЕР

Султан Сулейманов Дагъустандин СтIал 
Сулейманан райондин Кьасумхуьре 1997 
-йисан 28-июндиз дидедиз хьана. Аял вахта-
рилай аскервилин къуллугъдикай хиялар авур 
ам школа  куьтягьайдалай кьулухъ Москвада 
Суворовский военный училищедик экечIна ва 
анаг агалкьунралди куьтягьна. Идалай кьулухъ 
Султан аскервилин къуллугъ кьиле тухун патал 
Южно-Сахалинскдиз, РагъэкъечIдай патан 
аскеррин округдин 68- армейский корпусдин 
39-гвардейский кьилдин мотострелковый бри-
гададиз рекье туна. 

Женгинин махсус серенжемдик Султан 
ам башламишай гьа сифте – 2022-йисуз  май-
ордин чинда аваз  экечIна. Ада гьужумдай 
батальондиз регьбервал гана. Къуллугъдин 
вири вахтунда ам уьлкведин са жерге кьакьан 
наградайралди къейдна: Жуьрэтлувилин пуд 
ордендалди, «Ватандин вилик квай лайихлу-
вилерай» 2-дережадин ордендин медалдалди,1 
ва 2-дережайрин  «За отвагу», «За храбрость»  
медалралди, «За боевые отличия» медалдалди. 
Ам гьакI «Дагъустандин Халкьдин Игит» ла-
гьай тIварцIизни  лайихлу хьана.

Телеф жедалди тIимил вахт амаз 2024-йисан 
19-ноябрдиз гьужумдай батальондиз карчиви-
лелди регьбервал гунай  Султан Сулеймано-
вичаз подполковниквилин чин гана.  Пакадин 
юкъуз, 20-ноябрдиз, Султан аскервилин 
буржи тамамардайла ракетайринни тупарин 
ягъунрин нетижада Угледардин кIаник телеф 
хьана. Адан 27 йис тир. 2025-йисан 23-июндиз 
кьабулай Россиядин Президентдин Указдалди 
аскервилин буржи тамамардайла  къалурай 
жуьрэтлувиляй ва игитвиляй Султан Сулей-
мановаз телеф хьайидалй кьулухъ Россиядин 
Федерациядин Игитвилин тIвар ганва. Ам 
СВО-дин эвелдилай Дагъустандай тир Росси-
ядин 14-Игит я (алай вахтунда вири саналди 20 
Игит-дагъустанви ава).

«Садрани чарадан далуйрихъ чин хьайиди 
туш, хирер жезвай, амма гьамиша фронтдиз ре-
кье гьат хъийизвай», – лугьузвай адакай Дагъ-
устандин Кьил Сергей Меликова. Кьиблепатан 
аскеррин округдин командующийдин замести-
тель генерал-лейтенант Владимир Кочеткова 
лагьайвал, «ам женгинин халис офицер, вичин 
халкьдин лайихлу хва тир». 

ИГИТДИН ТIВАР АЛАЙ ШКОЛА
Школа Султан Сулейманован тIварунихъ 

ягъунин къарар райондин Общественный Па-
латадин председателдин, райондин халкьдин 
образованиедин работникрин профсоюздин 
тешкилатдин ва школадин педколлективдин та-
вакъудин бинедаллаз «Ахцегь район» МР-дин 
депутатрин Собраниеди кьабулнай. Официаль-
ный тIвар – МКОУ «Россиядин Федерациядин 
Игит С.С.Сулейманован тIварунихъ галай 

Цуругърин СОШ».
2025-йисан 17-июлдиз Махачкъаладин 

Дуствилин КIвале Дагъустандин Кьил Сергей 
Меликова Игитдин диде-бубадив – Сулейман 
Султангьамидовичав ва Фариза Мерзебалаев-
надив  «Къизилдин Гъед» медаль вахкана. Гьа 
и мярекатдал Султанан бубади хсуси месэлаяр 
гьялуна куьмек теклифайла, ада вич патал са 
затIни тIалабнач. Адахъ авайди вири хуьруьз 
талукь анжах са тIалабун тир – вичин хцин 
тIвар алай чкадин школадин цIийи дарамат 
эцигунин мумкинвилиз килигун. Республи-
кадин Кьили и месэладиз  гьа чкадал килигун  
тапшурмишна.

БЮСТ АЧУХУНИН МЯРЕКАТ
Шадвилин мярекат Цуругърин хуьруьн 

школада 2026-йисан 2-сентябрдиз кьиле фена. 
Ада муниципалитетдин кьил Абдул-Керим 
Палчаева, Россиядин Игитдин диде-бубади, 
хуьруьн кьил Шемседин Мерданова, обра-
зованиедин Управлениедин начальник Заира 
МутIалибовади, хуьруьн ва райсобраниедин 
депутатри, погранчастунин аскерри, школадин 
муаллимрини аялри, райондин общественный 
деятелри, журналистри ва агьалийри иштирак-
на. Школьникри кIватI хьанвайбуруз Султан 
Сулейманован биографиядай делилар гъана, 
адан уьмуьрдин рекьикай ва женгинин игит-
виликай суьгьбетна. Им гьакIан программадин 
тайин тир пай тушир. Абуру рикIин сидкьидай 
чпин ватанэгьлидин кьисмет ахтармишна. Ви-
чин вахтунда Султанни, абур хьиз, школадин 
партадихъ ацукьнавай ва гележегдин мурадри-
кай фикирзавай адетдин аял тир.

Мярекатдин эхирдай Россиядин Федерация-
дин ва Дагъустан Республикадин Государство-
дин гимнри ван авуна. Идалай кьулухъ аскер-
дин къамат кIватI хьанвайбуру са декьикьада 
кисна акъвазуналди, рикIел хкана.  

Райондин кьил Абдул-Керим Палчаева 
къейд авурвал, Султан Сулейманован игитвал 
– им Ватандиз къуллугъ авунин чешне я. Уь-
лкведин азадвални аслу туширвал хуьн патал 
им гзаф важиблу кар я. Игитдин диде-бубади 
райондин руководстводиз Цуругърин хуьруьн 
школадиз чпин хцин тIвар гунай ва бюст 
ачухуналди адан игитвал рикIел хуьнай, гьакI 
агалкьзавай несилдиз ватанпересвилин тербия 
гунай чухсагъул лагьана. Абуру и чилел мадни 
гзаф игитар, – амма гила ислягь вахтунда, хьу-
ник умуд кутуна.

Школадин гьаятда эцигнавай Шериф 
Шагьмарданова  туькIуьрнавай  бюст – им 
гьакIан памятник туш. Ида патавай физвай 
аялрин рикIел а кар хкизва хьи, игитвал ин-
санди виридалайни четин декьикьайра ийизвай 
хкягъуникай арадал къвезва ва жуван школадин 
тIварцIе Игитдин тIвар хьун неинки дамах, 
гьакI жавабдарвални я…

Сечкичийрихъ галаз гуьруьш: важиблу 
месэлаяр веревирдна

Дашдемир ШЕРИФАЛИЕВ

4-сентябрдиз Ахцегь ЦБС-дин кIелдайбурун залда «Сад тир Россия» 
политпартиядин патай РД-дин халкьдин Собраниедин депутатвиле канди-
дат Осман Абдулкеримов Ахцегь райондин активдихъ галаз гуьруьшмиш 
хьана. Мярекатдин иштиракчийри мажбуривилелди тушир суьгьбетрин 
къайдада райондин яшайишдин, экономикадин ва культурадин важиблу 
месэлаяр веревирдна.

Къейдин, дуьз 10 йисуз (2013-йи-
сан сентябрдилай 2022-йисан декаб-
рдалди) райондин кьиле акъвазна, ам 
вилик тухуник, аваданламишук пай 
кутур О.М.Абдулкеримов районда 
машгьур ва гьуьрметлу ксарикай сад 
я, танишарунин лазимвал авачир: 
энгел тавуна гуьруьшдин мурад-мет-
лебдив ва агьалийри итиж ийизвай 
месэлаяр веревирдунив эгечIна.

– Чи гзаф крар, хушбахт гележег 
чун гьар сад жуван хайи гъвечIи 
ватандин месэлайрив къайгъударви-
лелди, иесивилелди эгечIунилай аслу 
я. Чна-чаз гьуьрмет тавуртIа, чна чи 
месэлаяр кIанивилелди, таб-гьилле 
квачиз гьял тавуртIа, паталай атана 
абур садани ийидач, – башламишна 
ада вичин суьгьбет хваш-беш авур-
далай кьулухъ. – И жигьетдай зи 
фикирдик са шумуд месэла ква.  

Сад лагьайди, акьалтзавай несил 
чи баркаллу бубайрин чешнедалди 
дуьздаказ тербияламишун патал, 
месела, Мирза-Али къази хьтин ксар 
(чаз чида хьи, ам илимдин, медицина-
дин, шииратдин, гьакI общественный 
деятель хьизни лап зурба кас тир) 
жегьилриз машгьурна кIанда. Зи фи-
кирдик Мирза Алидикай авай кьван 
вири делиларни адан яратмишунар 
кIватI хъувуна ва цIийибур жагъур 
хъувуна, са хъсан ктаб арадал гъун 
ва Ахцегьа адаз кутугай са памятник 
эцигун ква. И месэла нетижалудаказ 
вилик тухун патал чун талукь тир 
илимдинни ахтармишунин конферен-
цияр тешкилунилай эгечIда.

Зак секинсузвал кутазвай кьвед 
лагьай месэла – районэгьлийри эколо-
гиядин жигьетдай михьи яд ва суьрсет 
ишлемишдайвал алахъна кIанда. Ин-
сандиз эвелимжи нубатда аквазвайди 
вичин чандин сагъламвал я. Сагъсуз, 
зайиф касдилай са карни алакьдач. 

Пуд лагьайди, и мукьва жуван кьи-
лел атана чида, чи районда агьалийриз 
медицинадин, иллаки тади куьмекдин 
къуллугъ хъсан туш. Ахцегьа сад 
азарлу яз тади куьмекдиз эверайла, 
районда ЦРБ аваз, Махачкъаладин 
диспетчерский пунктунилай хабарар 
гуз, Рутулай духтур къвезва. Гьеле 
сят-сятни зуралай агакьайтIа хъсан я, 
чпивни герек дарман, раб-риб жедач. 
ИкI тахьун патал Ахцегьа гьакI Рутул 
ва Докъузпара районэгьлийрин сагъ-
ламвилин къуллугъдани акъваздай 
тади куьмекдин медцентр тешкилна 
кIанда. 

Кьуд лагьайди, квез чида хьи, 
вичин вахтунда закондив кьадайвал 
документар туькIуьр тавуна, Чархи 
кIамун участокда куьчери малдарви-
лин чилерал арадал атай ЦIийи Усур-
ризни Гъуьгъвезриз къени хуьрерин 
статусар авач. Анра чи жемят лазим 
тир къайдада образованиедин, меди-

цинадин, культурадин къуллугърикай 
саки магьрум я. И   татугайвилел гьана 
яшамиш жезвайбурун хийирдиз тир 
къайдада эхир эцигна кIанда.

Вад лагьайди, районэгьлийрин 
культура вилик тухун, дуланажагъдин 
гьал-агьвал хъсанарун, гьакI мумкин 
тир вири жуьредин тахсиркарвилерин 
вилик пад кьун патал, виликрай агъ-
сакъалрин Совет хьтин, обществен-
ный институт арадал гъана кIанда. 
Хъсанвилихъ дегишвилер туна ва 
айиб-туьгьметдин къайдада чи арадай 
пис крар акъудуна гьахьтин тешкилат-
дихъ еке къуват ава. 

Гьа и месэлайрай РД-дин Халкь-
дин Собраниедин депутатвиле кан-
дидат Осман Абдулкеримован тереф 
хуьналди ва алава яз чпин теклифар 
гуналди, мярекатдал РФ-дин лай-
ихлу художник, скульптор Шариф 

Шагьмарданов, музейдин директор 
Агьмед Дагъларов, депутатрин Ах-
цегь райсобраниедин председатель 
Гьажимурад Парпачев, райондин ди-
шегьлийрин Советдин председатель 
Таира Муспагьова, райондин куль-
турадин Управлениедин начальник 
Къистер Гъаниева, изобразительный 
искусствойрин школадин директор 
Мегьамед-Зериф Гьажиев, муниципа-
литетдин спортдин, туризмдин ва же-
гьилрин политикадин Управлениедин 
начальник Мадлена Гьажиева, район-
дин культурадин хилен къуллугъчи 
Сулейман Сулейманов, гьа и цIарарин 
автор ва маса юлдашар рахана. Абуру 
неинки чпи сечкийра депутатвиле 
кандидатдиз куьмекдайди хиве кьуна, 
гьакI вири районэгьлийрини сесер 
гудайдак умуд кутуна. 

Винидихъ къалурнавай месэлай-
рилай алава, гуьруьшдин иштирак-
чийри, Осман Магьмудовичаз наказар 
яз, Пельтуьйрин магьледа Азиз Али-
скерован тIварунихъ  туькIуьрзавай 
ял ядай багъда къадим Грециядин 
ва Римдин къайдадин амфитеатр 
(ихьтин  надир имарат патал чилин 
гегьенш участок ва кутугай рельеф 
ава) лазим тирдал, къведай 2027-йи-
салай Ахцегьа лезгийрин къагьри-
манвилин «Шарвили» эпосдин сувар 
кьиле тухунин адет давамар хъувунал 
(гьар жуьре себебрикди эхиримжи 4 
йисуз ам Ахцегьа тухузвачир), жемят 
дигадай целди таъминарун патал 
«Ахты-Мискинжа» цин къаналдин 
кьилин имарат туькIуьрунал ва бязи 
маса месэлайрал желбна.

Эхирдай О.М.Абдулкеримова ви-
чин гуьруьшдал атайбуруз чухсагъул 
малумарна ва РД-дин Халкьдин Со-
браниедин депутат хьайитIа, вичин 
кIвалахда сечкичийрин вири наказар 
кьилиз акъудиз алахъдайдахъ инан-
мишарна.  

Главе РД, Председателю Народного Собрания РД, 
Председателю Правительства РД

Мы обращаемся к вам с инициативой, продик-
тованной глубокой гражданской ответственностью, 
заботой о сохранении межнационального согласия 
и необходимостью окончательного преодоления по-
литики двойных стандартов в исторической памяти 
нашего общего дома – Дагестана. Просим вас рас-
смотреть вопрос об установлении в столице респу-
блики, городе Махачкале, отдельного достойного 
монументального памятника выдающемуся госу-
дарственному, политическому и научному деятелю, 
одному из отцов-основателей Дагестанской АССР, 
Первому секретарю Дагестанского Обкома ВКП(б) 
Нажмудину Панаховичу Самурскому (Эфендиеву).

Правовая, историческая и моральная необходи-
мость данного шага основывается на следующих 
непреложных фактах:

1. Юридическая безупречность и статус не-
винной жертвы

Определением Военной коллегии Верховного 
суда СССР от 2 июня 1956 года Нажмудин Самур-
ский был полностью посмертно реабилитирован за 
отсутствием состава преступления. В соответствии 
с законодательством Российской Федерации, статус 
полной реабилитации означает, что государство 
официально признало человека невиновным, а 
все выдвинутые против него в 1937 году обвине-
ния – политическими инсинуациями и судебной 
фальсификацией.

Любые попытки препятствовать увековечению 
памяти Н. Самурского со ссылкой на «расстрельные 
списки» или «шифровки о лимитах» 1937 года 
юридически несостоятельны. В ходе следствия 
1939 года по делу реальных организаторов террора 
в ДАССР (наркома НКВД В. Ломоносова, расстре-
лянного и признанного военным преступником) 
было официально доказано, что подписи даге-
станских лидеров выбивались под жесточайшими 
пытками, а спецсвязь манипулировалась чекистами 
за спиной Обкома. Документ, признанный судом 
фальшивым, юридически ничтожен и не может 
нести правовых последствий. Нажмудин Самур-
ский чист перед законом и признан государством 
не палачом, а жертвой тоталитарного террора.

Невиновность Самурского также подтверждена 
авторитетным историком-архивистом Дагестана, 
ответственным редактором официальной Книги 
памяти жертв репрессий Г. И. Какагасановым. 
Ученый публично, в эфире государственного 
телевидения, засвидетельствовал: после много-
летнего изучения рассекреченных фондов и тысяч 
следственных дел установлено, что ни на одном 
расстрельном списке или протоколе НКВД нет 
личной подписи Н. П. Самурского.

2. Неделимость исторической памяти и не-
допустимость двойных стандартов

Нажмудин Самурский, Джелал-эд-Дин Кор-
кмасов и Алибек Тахо-Годи были лидерами одной 
монолитной команды созидателей, пронесших на 
своих плечах тяготы Гражданской войны и активно 
восстанавливавших республику из руин. Сегодня 
в Махачкале справедливо и достойно увековечены 
имена Д. Коркмасова и А. Тахо-Годи: им постав-
лены памятники, в их честь названы центральные 
улицы, музеи и институты. Все они находились 
внутри одной партийно-государственной системы, 
вместе созидали и вместе приняли мученическую 
смерть на расстрельных полигонах в 1937-1938 
годах.

Избирательный подход к увековечению их па-
мяти является исторической несправедливостью и 
подрывает доверие к объективности государствен-
ной национальной политики республики. К сожале-
нию, имя Нажмудина Самурского, сделавшего для 
Дагестана равновеликий вклад, до сих пор остается 
вне должного мемориального внимания государ-
ства, подвергаясь в публичном пространстве не-
обоснованным нападкам и искажениям биографии.

3. Колоссальный созидательный вклад в 
фундамент Дагестана

Период руководства Нажмудина Самурского 
– это эпоха великого экономического и индустри-
ального рывка республики:

•	 Территориальная целостность: настойчи-
вая бюрократическая борьба Самурского позво-
лила закрепить за Дагестаном Хасавюртовский и 
Кизлярский округа, а также Ногайские степи, что 
увеличило земельный фонд республики на 30% и 
наделило угодьями тысячи безземельных горцев.

•	 Экономический суверенитет: Самурский 
отстоял перед Центром право Дагестана рас-

поряжаться каспийскими рыбными промыслами 
и Избербашской нефтью, что спасло регион от 
голода. Он лично лоббировал строительство ги-
гантов индустрии: завода «Двигательстрой» (ныне 
Каспийск), завода «Дагестанские Огни», канала им. 
Октябрьской революции (КОР) и заложил основу 
Гергебильской ГЭС.

•	 Интеллектуальный и гуманитарный под-
виг: Самурский стал первым кандидатом истори-
ческих наук в Дагестане. Будучи глубоким исламо-
ведом, он защищал традиционное духовенство от 
радикального атеизма, лавировал перед Москвой 
ради сохранения обучения на родных языках горцев 
и одновременно внедрял русский язык как окно в 
мировую науку. На законодательном уровне Самур-
ский дал правовой щит женщине-горянке, запретив 
выплату калыма, и ввел уголовное наказание за 
пережитки кровной мести.

4. Важнейший правовой прецедент: Указ 
Президента РД от 23 августа 2013 года № 241

Следует особо подчеркнуть, что действующее 
законодательство Республики Дагестан уже дало 
однозначную и окончательную государственную 
оценку масштабу личности и заслугам лидера. 
23 августа 2013 года Президентом Республики 
Дагестан Р. Г. Абдулатиповым был подписан офи-
циальный Указ № 241 «Об увековечении памяти 
Самурского Нажмудина Панаховича». Пункт № 
1 данного нормативно-правового акта прямо и 
императивно предписывает: «Соорудить памятник 
Самурскому Н. П. в городе Махачкале».

Вслед за Указом незамедлительно вышло кор-
респондирующее Постановление Администрации 
г. Махачкалы № 1842-А от 16 сентября 2013 года, 
обязывающее городские службы выделить земель-
ный участок и подготовить проект монумента. 
Таким образом, неисполнение этих документов 
сегодня – это не просто затягивание сроков, а пря-
мое многолетнее игнорирование действующего 
республиканского и муниципального законода-
тельства, преодоление которого является прямой 
обязанностью органов исполнительной власти.

Шаг к консолидации и примирению обще-
ства!

Дагестан – это наш общий многонациональ-
ный дом. Сегодня, когда внешние деструктивные 
силы пытаются использовать трагические стра-
ницы прошлого для раскола нашего общества по 
этнополитическим линиям, позиция руководства 
республики должна быть твердой, мудрой и объ-
единяющей. Установка отдельного памятника 
Нажмудину Самурскому в Махачкале на-
ряду с его уже увековеченными соратниками 
продемонстрирует торжество исторической 
справедливости, верховенства закона и станет 
мощным символом стального общедагестан-
ского единства.

На основании вышеизложенного, руководству-
ясь Законом РФ «О реабилитации жертв полити-
ческих репрессий», принципами государственной 
политики по сохранению исторической памяти 
(согласно Указу Президента РФ № 809 от 9.11.2022 
г.), а также действующим законодательством Респу-
блики Дагестан, ПРОСИМ:

1. Обеспечить безусловное и окончательное 
исполнение Указа Президента РД от 23 августа 
2013 года № 241 и Постановления Администрации 
г. Махачкалы от 16 сентября 2013 года № 1842-А, 
предусматривающих сооружение в столице респу-
блики – городе Махачкале – отдельного достойного 
монументального памятника отцу-основателю 
Дагестанской государственности Нажмудину Па-
наховичу Самурскому (Эфендиеву).

2. Поручить Министерству культуры РД и Коми-
тету по архитектуре и градостроительству привлечь 
к реализации данного проекта и непосредственно-
му созданию монумента народного художника РФ, 
известного скульптора Гейбата Нурахмедовича 
Гейбатова, имеющего многолетние наработки и 
готовое концептуальное видение памятника.

3. Создать Республиканский организационный 
комитет по увековечению памяти Н. П. Самурского 
и проведению памятных научно-просветительских 
мероприятий, приуроченных к исполнившемуся 
в текущем году 135-летию со дня его рождения.

С глубоким уважением к руководству ре-
спублики, представители научной, творческой 
интеллигенции и общественности РД

ЦIийи багъдин сифте бегьер

ОБРАЩЕНИЕ
о восстановлении исторической справедливости и установке в 
столице республики отдельного монументального памятника 
одному из отцов-основателей ДАССР Нажмудину Самурскому

Уважаемый Глава Республики Дагестан!
Уважаемые руководители органов государственной власти!

Чи корр

Алай  йисан 4-сентябрдиз Ахцегь-
рин хуьре суперинтенсивный багъдин 
сифте бегьер кIватI хъувунин шадви-
лин серенжем кьиле фена. Мярекатда 
Дагъустандин хуьруьн майишатдин 
министр Иван Голуба, адан замести-
тель Шарип Шарипова, райондин 
кьил Абдул-Керим Палчаева, инвестор 
Жамалдин Пашаева ва теклифнавай 
маса мугьманри  иштиракна. Рагьимат 
Гьажиеван тIварунихъ галай аялрин 
музшколадин халкьдин алатрин оркес-
трдин музыкадик абуру сифте емишар 
кIватI хъувуникди бегьер вахчунин 

серенжем официальныдаказ ачухна. 
Гьуьрметлу мугьманри багъманчияр 
тебрикна ва абурухъ багъманчивилин 
надир проект гележегда вилик тухуна 
агалкьунар хьун алхишна. 

Ахцегьа суперинтенсивный багъ 
арадал гъун ва ичерин сифте бегьер 
кIватI хъувун гьакикъатдани лишанлу 
вакъиа я. Им Россияда ихьтин гьайбат-
лу проектрикай сифтебурукай сад я, 
гьикI хьи багъ 2025-йисан гатфарихъ  
гьуьлуьн дережадилай саки агъзур метр 
кьакьанда кутуна. Къелемар шпалер-
рин  къайдада цана, абуруз стIалралди 
яд  гун ва илимдинни агротехникадин 
вилик фенвай шартIар тешкилна.  Алай 
аямдин гьа ихьтин технологийри багъ-
дикай «суперинтенсивныйди» ийизва: 

къелемар сад-садан мукьувай цазва, 
хъсандиз гелкъуьни, залан накьвада 
хъсан бегьерарни къачудай мумкинвал 
гузва. 

Проектди вишдалай артух багъман-
чивилин зегьметдин чкаяр  яратмишдай 
мумкинвал ганва. Бегьер кIватI хъу-
вунин кIвалах гъилелди тамамарзава: 
кIвалахзавайбуру мукьуфдивди емишар 
кIватI хъийизва ва абурал хирер хьунин 
вилик пад кьазва. КIватIнавай ичер 
сортариз чара ийизва. Абур къапара 
твазва ва  муьштерийриз рекье туниз 
гьазурзава. И серенжемар бегьер хуьн ва 
абур маса гуз хьунин жуьреда амукьун 
патал важиблу я.

Алай вахтунда 10 йикъан вахтунал-
ди 57,5 гектардин багъдай саки 400 тонн 
ичер кIватI хъувун фикирдиз къачунва. 
139 гектардин майданар кьунвай багъ 
тамамвилелди бегьердиз атайла (тах-
минан вад лагьай йисуз), проектдин 
къуватлувал – бегьер гьар йисуз ирид 
агъзур тонндив агакьда. Гележегда 
патав 10 агъзур тонн гьакьдай авай 
емишрин гьамбархана ва ичер гьялдай 
цех эцигун фикирдиз къачунва. Идани  
бегьер яргъал вахтунда хуьдай ва ам ду-
румлудаказ базардиз акъуддай мумкин-
вал гуда. Проект патал инвестицийрин 
кьадарди 2 миллиард манат тешкилзава. 
Абурукай 605 миллион манат кардик 
кутунва, адакай республикадин патай 
куьмекдин кьадар – 55 миллион манат.

ПОСТАНОВЛЕНИЕ

РД, АДМИНИСТРАЦИЯ 
МУНИЦИПАЛЬНОГО РАЙОНА

«АХТЫНСКИЙ РАЙОН»

7 сентября 2026 года             с.Ахты                                       №158

Об утверждении Перечня специальных мест для размещения 
предвыборных печатных агитационных материалов на выборах 

депутатов Государственной Думы Федерального Собрания РФ девятого 
созыва, депутатов Народного Собрания Республики Дагестан восьмого 

созыва, назначенных на 20 сентября 2026 года
В соответствии с частью 9 статьи 68 Федерального Закона от 22 февраля 

2014 года № 20-ФЗ «О выборах депутатов Государственной Думы Федераль-
ного Собрания Российской Федерации» (далее - Федеральный закон), частью 
9 статьи 54 Закона Республики Дагестан от 1 ноября 2006 года № 50 «О вы-
борах депутатов Народного Собрания Республики Дагестан» - постановляю:

1.	 Утвердить прилагаемый Перечень специальных мест для размещения 
предвыборных печатных агитационных материалов на выборах депутатов Государ-
ственной Думы Федерального Собрания Российской Федерации девятого созыва, 
депутатов Народного Собрания Республики Дагестан восьмого созыва, назначен-
ных на 20 сентября 2026 года согласно приложению к настоящему постановлению.

2.	 Разрешить размещение печатных предвыборных агитационных матери-
алов в помещениях, на объектах внешнего благоустройства и иных объектах 
на территории муниципального района «Ахтынский район», находящихся в 
муниципальной собственности и расположенных не ближе 50 метров от входа в 
помещение избирательной комиссии.

3.	 Печатные предвыборные агитационные материалы могут вывешиваться 
(расклеиваться, размещаться) в помещениях, на зданиях, сооружениях на объ-
ектах внешнего благоустройства, зданиях, сооружениях и иных объектах, не 
находящихся в муниципальной собственности, только при наличии письменного 
согласия и на условиях собственников, владельцев указанных объектов.

4.	 Признать утратившим силу постановление администрации муниципально-
го района «Ахтынский район» от 15.02.2024 года № 53 «Об утверждении Перечня 
специальных мест для размещения предвыборных печатных агитационных ма-
териалов зарегистрированных кандидатов, политических партий, выдвинувших 
зарегистрированных кандидатов при проведении выборов Президента Российской 
Федерации 17 марта 2024 года». 

5.	 Направить копию постановления в территориальную избирательную 
комиссию муниципального района «Ахтынский район».

6.	 Настоящее постановление подлежит обнародованию путем размещения на 
официальном сайте администрации муниципального района «Ахтынский район» 
и опубликованию в районной газете «ЦIийи дуьнья» (Новый мир).

7.	 Настоящее постановление вступает в силу со дня его подписания.
8.	 Контроль исполнения возложить на заместителя главы муниципального 

района «Ахтынский район» Гамзаева Р.Г. 
 
Глава муниципального района «Ахтынский район»     А-К.Н. ПАЛЧАЕВ

***
С приложением можно ознакомиться на официальном сайте МР «Ахты ньюс»

Тек-бир дуьшуьш жедай жуьрейрин ва набата-
трин мониторинг биологиядин  ва тIебиат хуьнин 
хилера ахтармишунрал машгъул жезвай пешекаррин 
кIвалахдин къакъудиз тежедай пай я. Абурун кIвалах 
гьайванрин гьал чирунихъ, къурхуяр винел акъулду-
нихъ,  биологиядин рекьяй жуьреба-жуьревал  хуьнин 
ва кIвачел ахкъулдунин  серенжемар гьялунихъ рекье 
тунва. 

 Мукьвара «Самурский» милли паркунин «Шал-
буздагъ» кластерда Дагъустандин заповедникдин 
алимри государстводин инспекторррихъ галаз са-
нал, адет яз кьве йисалай садра тухузвай  ва фадлай 
райондин вагьши тӀебиатдин лишанрикай сад хьан-
вай, гуьрчег ва надир суван яцарин (тур) гьисабун 
башламишна. Абур гзафни-гзаф ЧIехи Кавказдин 
цIиргъинин рагъэкъечIдай пата, Дагъустанда ва 
гьакIни Гуржистандинни  Азербайжандин мулкарани 
ава. Яшамиш хьун патал дагъдин кьакьан  рагарин си-
нер, чIурар ва бязи вахтунда тамар хкязава. (Гьуьлуьн 
дережадилай тахминан 800 метрдилай 4200 метрдал 
кьван кьакьанда).

Са гьафтедин къене кьиле  фейи гьисабун Къуруш-
рин ва Фиярин участокрилай башламиш хьана. Запо-
ведникрин къуллугъчийри къейд авурвал, сифтегьан 
нетижаяр умуд кутадайбур я: 2020–2021-йисарив гекъ-
игайла, суван яцарин ( лезгийри адаз гавни лугьуда) 
кьадар артух жезвайди  малум я. И кардин гьакъиндай 
суван яцарин суьруьяр цIийи чкайра пайда хьуни ва 
бицIияр галайбур гзаф хьуни шагьидвалзава. 

Вучиз икI жезва? Гзафни-гзаф районда тIебиат 
хуьнин кар рикIивай гъиле кьун себеб яз. Браконьеррал  
гуьзчивал гужлу авунва,  датIана гьахъ-гьисаб кьиле 
тухузва, ва кьилинди, хуьзвай мулкари (заповедникри) 
гьайванриз чеб хатасуздаказ гьиссиз куьмекзава. Зур-
ба кIвалах заповедникрин къуллугъчийри ва чкадин 
мешебегийрини кьиле тухузва: абуруз гьар са жигъир 
чизва, къайдаяр  хуьнал гуьзчивалзава ва  гьар жуьре 
хатайрикай фад хабар жезва.

 Гатуз суван яцари асул гьисабдай векьер незва. 
ХъуьтIуьз миже квай векь тIимил хьайила, абур 
цIвелин, гъверши, клендин ва са жерге маса тараринни 
кул-кусрин хилер, пешер тIуьниз  мажбур жезва. Лагьа-
на кIанда хьи, Шалбуздагъда нек хъвадай гьайванрин 
фауна гзаф девлетлу я ва ам 30 жуьредикай ибарат я. 
Дагъустанда  суван яцарилай гъейри жанавурар, рагъул 
север, къабанар, барсукар, косуляяр, чакъалар, сикIер, 
къуьрер, сернаяр,  нацIарин кацар ва бязи вахтара маса 
гьайванар дуьшуьш жеда.  

Гаф кватай чкадал лугьун, виликан «Дагестан-

ский» заповедникди «ТIебиат ва инсанар» фондунихъ 
галаз санал кьилиз акъудзавай «Прикаспийдин вагь-
ши кацер»  проектдин сергьятра аваз «Самурский» 
нацпаркдин ва «Самур дельта» кластердин мулкарал 
(биотоп) жуьреба-жуьре ахтармишунар кьиле тухуз-
ва.  Ина кацерин жинсер чкIизвай гьалдиз къимет 
гун патал цIудалай виниз фотоловушкаяр эцигнава ва 
мукьвал-мукьвал абуруз килигзава.  Нетижада неинки 
ахтармишзавай гьайванрин жинсерикай, гьакI амай 
гьайванрикайни талукь тир малуматар чир жезва.

Месела, кIватI хьанвай делилри къалурна хьи, 
нацIарин кац  заповедникдин  саки виринра гьалтзава. 
Амма тамун кац лап кьериз-цIаруз аквазва, я фото-
аппаратдин объективдикни ам акатзавач. Мадни пе-
шекарри кьве участок (сад-вацIун къерехдиз мукьвал, 
муькуьдини чуьлдин тамун сергьятдал) туькIуьрнава. 
Гьанани гьайванрал дуьз гуьзчивалдай ва шикилар 
-видеояр ийидай мумкинвал ава. 

НацIарин кац Россиядин ва Дагъустандин Яру 
ктабра гьатнавай лап чинебан  гьайван я.   Ам фотоап-
паратдин объективди тIебии чкада кьун гьатта пешекар 
фотографриз еке бахт я. 

РикIел хкин, «Самурский» милли парк Ахцегь, 
Дербент, Докъузпара ва Мегьарамдхуьруьн рай-
онрин мулкарал ала. Адан чилер кьве кластердик 
акатзава– арандин къерехдихъ галай «Самурский 
дельта» участок ва кьакьан дагъдин «Шалбуздагъ».
Кьведни Дагъустандин пуд чIехи вацIарикай сад тир 
Самур вацIун дереда ава. Парк арадал гъунин себеб 
биологиядин  жуьреба-жуьревал хуьн, туькIуьр хъу-
вун, тIебиатдин кьетIен комплексар ва Самур вацӀун 
дельтадин (гьуьлуьз мукьва пай)  имаратар гуьнгуьна 
хтун ва абур, илимдинни экологиядин истемишунрив 
кьурвал,  дуьзгуьнвилелди ишлемишунин шартIар 
таъминарун  я.

Гьуьлуьн кьилин кластерди (дельта Самура)  Самур 
вацӀун дельтадин чIехи пай кьунва. Ам Дагъустандин 
кьиблединни рагъэкъечӀдай патал ала, адак Самурдин 
лиановый тамни ва аниз мукьва жезвай Каспий гьуьлуьн 
цин участок (акватория) акатзава. Кластер федеральный 
метлеб авай  "Самурский" заказникдин бинедаллаз арадал 
гъанва. Нетижада, заказникда асул гьисабдай агьалияр 
яшамиш жезвай чкайри кьунвай 1940 га чилер, абурун 
патав гвай тамарин гъвечӀи участокар ва хуьруьн майи-
шатдин мулкар ама.

Районэгьлийриз суван яцар-цIегьер – им гьакI Яру 
ктабда авай са цIар туш. Ам чи тIебиатдин девлетдин, 
дамахдин ва чна аялрив агакьарзавай ирсинин  са пай 
я. Идалайни гъейри, суван яцар-цIегьер дагълух экоси-
стемадин важиблу пай я: абуру набататрин барабарвал 
хуьзва ва Азиядин леопард хьтин тек-бир дуьшуьш 
жезвай  вагьши гьайванриз емни я.  

Гьелбетда, секин хьана ацукьна виже къведач. 
Дагълар тIебиатдин атIугъай чка я ва гьавиляй сува-
рин яцарин кьадардални гьалдал датIана гуьзчивална 
кIанда. Абуруз гьавадини, яйлахрин гьалдини ва гьакI 
маса гьар жуьредин дегишвилерини таъсирзава. И 
чкаяр хуьн давамарун ва тахсиркарвилериз рехъ тагун 
важиблу я. И месэла гьялуник чкадин агьалийривайни 
чпин пай кутаз жеда: тамарани дагълара шаклу дуь-
шуьшар хьайидакай хабар гун, вагьши гьайванрик 
къалабулух кутун тавун, аялриз хайи тIебиатдин 
къадир хьуникай суьгьбетарун. Даъустандин суван 
яц хуьн – им чи райондин халис, жанлу гуьзелвилин 
кIусар хуьн я эхир. Ша чун хайи тIебиатдив къадир-
лувилелди эгечIин!

Россиядин Федерациядин 
халкьарин чIаларин Югъ

2026-йисан 8-сентябрдиз чи уьлкведа сифте яз Россиядин 
Федерациядин Халкьарин чIаларин Югъ къейдзава. Ам тIвар-
ван авай шаир Расул Гьамзатов дидедиз хьайи йикъаз талу-
кьарна 2025-йисан 3-ноябрдиз Россиядин Президент Владимир 
Путина кьабулай Указдалди тайинарнай.  

Внимание: субсидии для горных 
территорий Дагестана

Приём заявок на субсидии 
для горных территорий Дагеста-
на: с 7 по 17 сентября 2026 года.

Поддержка от Министерства 
экономики РД по программе 
«Социально-экономическое 
развитие горных террито-
рий» (постановление № 21 от 
18.02.2020).

Направления:

Создание/модернизация 
предприятий промышленной 
продукции.

Производство пищевой про-
дукции – возмещение затрат на 
оборудование.

ЛПХ – возмещение затрат 
на малогабаритную сельхоз-
технику.

Логистические центры – 
строительство оптово-распре-
делительных центров хранения.

Заявки принимаются  с 7 по 
17 сентября 2026 года

Информация о порядке и ус-
ловиях получения мер поддерж-
ки размещена на официальном 
сайте Минэкономразвития РД:

  https://minec-rd.ru  (раздел 
«Программы и проекты»)

И Югъ хкягъун дериндай 
лишанлуди я: Гьамзатова ви-
чин хайи авар чIалал кхьизвай, 
урус чIал себеб яз лагьайтIа, 
адан шиирри, гьа жергедай яз 
тIвар-ван авай «Дурнаяр» ши-
ирди, дуьньядин машгьурвал 
къачуна. Адан кьисмет сува-
рин кьилин идея жанлудаказ 
шикилда тун я: Россиядин дев-
лет чIаларин ва культурайрин 
гармонияда (алакъалувилера), 
къуват лагьайтIа, абурун сад-
виле ава. 

Ро ссиядин Федерация -
дин халкьарин чIаларин Югъ 
чIалар ва абурун тереф хуьнин 
мурадралди тайинарнава ва 
абуру са шумуд важиблу месэла 
гьялзава:

*  Россиядин халкьарин 
чIалар ва культурадин ирс 
хуьзва ва  вилик тухузва; 

*уьлкведин чIаларин жуь-
реба-жуьревилин гьакъиндай 
илимрин чирвилер машгьур-
зава;

* Россиядин миллетрин 
арада авай ислягьвал ва садвал 
мягькемарзава.

РАН-дин языкознаниедин 
Институтдин делилралди, Рос-
сияда 2026-йисан августдалди 
155 чIал гьисабзава. ЧIаларин 
тереф хуьн уьлкведин кьи-
лин везифайрикай сад я. РФ-
дин Президентди уьлкведин 
чIалариз галай-галайвилин 
куьмек гунин гереквилин, 
чIаларин умуми пространство 

хуьнин патахъай са шумудра 
къейднай. 2026-йисуз чIаларин 
Югъ къейд авунихъ кьетIен 
мана ава: ам Россиядин хал-
кьарин садвилин Йисан сер-
гьятра аваз кьиле физва. Ида 
къейдзавайвал вири халкьарин 
чIалариз ва культурайриз гьуь-
рмет авун гражданвилин обще-
стводин садвилин фундамент я. 
Гьа хайи чIалан куьмекдалди 
чна агалкьзавай несилдив ах-
лакьдин ивирар (ориентирар) 
вахкузва, гьар жуьре милле-
трин инсанрин арада  сад-садан 
гъавурда акьун ва ихтибарвал 
мягькемарзава. 

И Юкъуз вири уьлкведа 
просветителвилин акцияр, лек-
цияр, литературадин вечерар ва 
яратмишунрин гуьруьшмиш-
вилер кьиле фида. Абурун 
иштиракчийриз гьар жуьре 
миллетрин чIалариз яб гудай, 
чи чIехи уьлкведин халкьарин 
тарихдихъ ва литературадихъ 
галаз таниш хьунин мумкинвал 
жеда. И серенжемдин кьилин 
мурад чIаларин ирс –  гзаф 
къиметлу затI тирди къалурун 
я.   Ам хуьнихъ ва артмишунихъ 
кьетIен важиблувал ава . 

Чи умуми милли эменни 
тир жуван чIалар кIан хьухь, 
абур чира ва хуьх. Къуй дидед 
чIалал лагьай гьар са гафуни 
дамахдивди ван авурай ва 
куь рикIер чимивилел ва 
шадвилел ацIуррай!


